
February 2013 (Somali)

Degaanka FairFax waxa ka go’an in aanay jirin takoo-
ris ku salaysan naafanimo dhammaan barnaamijyada 
degaanka, adeegyada iyo waxqabadka. Meel dejinta 
dadka curyaaminta oo macquul ah iyo warbixino kala 
duwan ayaa la bixiyaa marka la dalbado. 

Employment 
Discrimination

Takoorka  
Shaqada

Garo Xuquuqdaada

Fairfax County Human Rights Commission
Office of Human Rights and Equity Programs
Human Rights Division (Guddiga Xuquuqda 
Bani-aadamka Degaanka Fairfax Xafiiska 
Xuquuqda Bani-aadamka iyo Barnaamijyada 
Caddaaladda Waaxda Xuquuqul Iinsaanka) 

Ma Tahay Dhibane 
Takoor Shaqo?

Miyaa laguugu diiday shaqo qoomiyaddaada ama        •	
midabkaaga darteed?  

Ma tahay qof dhedig ah oo ka shaqaynaya jago •	
la mid ah qof rag ah balse la siiyo mushahar ka 
hooseeya? 

Miyaa lagaa joojiyay Shaqadaada uur aad leeda-•	
hay darteed?  

Shirkadi miyay diidday in ay ku shaqalaysiiso •	
sababta oo ah waxaad isticmaashaa gaadhi-cury-
aan inkasta oo aad ahayd musharaxii aadka ugu 
qalmayay?  

Miyaa laguu diiday in aad shaqada dalacdo sa-•	
babta oo ah da’daadu waa 40 ama ka weyn?  

Miyaa lagaa joojiyay Shaqadaada sababta oo ah •	
waxaad ka mudaharaaday fal takooris ah?  •	

Haddii aad aaminsan tahay in aad la kulantay takoor 
waa in aad si deg-deg ah ula soo xidhiidho Xafiiska 
Degaanka FairFax ee Xuquuqda Bani-aadamka iyo 
Barnaamijyada Caddaaladda 703-324-2953, TTY 711 
ama barta internetka ee www.fairfaxcounty.gov/
ohrep.



Yaanu Nahay

Guddida Xuquuqda Bani-aadamka ee Degaanka Fair-
Fax waxa uu dhaqan-geliyaa Xeerka Xuquuqda Bani-
aadamka ee Degaanka FairFax ee 1974kii. Guddigu 
waxa uu qabtaa oo uu baadhaa cabashooyinka ay 
soo gudbiyaan qof kasta oo aaminsan in isaga ama 
iyada lagu sameeyay takoor. 

Xeerkani wuxu dhigayaa in ay sharci-darro tahay in 
loo shaqeeyayaasha leh afar ama in ka badan oo 
shaqaale ah, wakaaladaha shaqaalaha iyo ururada 
shaqaalaha ee ka hawlgala Degaanka Fairfax in ay 
qof takooris ku sameeyaan, taasoo ku salaysan inuu 
ka mid yahay dabaqad la ilaaliyo. 

Guddigu waxa kale oo uu bixiyaa adeegyo waxba-
rasho oo ku saabsan sidii Xeerkan ay ugu hoggaansa-
mi lahaayeen dadka deegaanka, loo shaqeeyaha, 
wakaaladaha shaqada iyo ururada shaqada ee ka 
hawlgala Degaanka FairFax. 

Dabaqadaha la Ilaaliyo: 

Qoomiyad•	
Asal Qaranimo•	
Midab•	
Diin•	
Da’•	
Naafanimo•	
Jinsi•	
Xaaladda Guur •	

Sharcigu waxa uu mamnuucayaa in 
qof lagu sameeyo takoor shaqo oo la 
xidhiidha arrimahan:

Shaqo qoris•	
Shaqaalaysiin•	
Dalacsiin•	
Shaqo ka joojin•	
Beddel Shaqo•	
Tabobar shaqo•	
Mushaharka toddobaadka•	
Ama wax kale sida Qodob, shuruud ama fursad •	
gaar ah oo shaqo. 

Shaqaaluhu waxa ay xaq u leeyihiin in ay ka 
shaqeeyaan deegaan xor ka ah takooris iyo dhiba-
atayn, oo ay ku jiraan, balse aan ku koobnayn, dhi-
baatayn jinsi ah iyo dhibaatayn qowmiyadeed. Intaas 
waxa dheer, waa sharci darro in laga aargoosto qof 
maadaama uu ka qaybgalay hawl la dhowray oo 
ay ku jiraan gudbinta dacwad ku saabsan takooris, 
markhaati furid, caawinta ama ka qayb-qaadashada 
baadhitaan, tallaabo sharci ah ama dacwad dhegeysi. 

Sida loo Gudbiyo Cabasho

Qofka aaminsan in isaga ama iyada lagu sameeyay 
fal takoor oo sharci darro ah waxa uu cabasho u 
gudbin karaa Xafiiska Xuquuqda Bani-aadamka iyo 
Barnaamijyadda Caddaaladda muddo 365 maalmood 
gudahood ah marka uu dhacay falka la sheegay ee 
takoorka ah. Cabashada waxa lagu sameyn karaa qof 
ahaan ama telefoonba. Gudbinta Cabashada waxay 
bilaabaysaa Habka Baadhitaanka. 

Marka Cabashada la gudbiyo, labada dhinacba waxa 
la siinayaa ikhtiyaar ay kaga qaybgalaan heshiisiin 
uu fududeynayo mid ka mid ah dhex-dhexaadiyayaa-
shayadu. Haddii dhinacyadu ay doortaan in aanay ka 
qaybgelin heshiisiinta ama heshiisiintu ay guuldarray-
sato, waxa soconaya baadhitaanka. 

Iyadoo la marayo tallaabooyin xidhiidh ah, oo ay 
ku jiri karaan codsiyo dhukumentiyo, waraysiyo 
markhaati iyo booqasho goobeed, Shaqaalaha Gud-
didu waxa uu soo saari doonaa go’aan ku saabsan in 
ay dhaceen amaba aanay dhicin sabab keeni karta in 
la rumaysto in takooris ay dhacday. 


